
Kuala Lumpur: Datuk Seri Anwar
Ibrahim semalam memfailkan sa-
man terhadap Ahli Parlimen Pen-
dang, Datuk Awang Hashim, yang
didakwa membuat kenyataan fit-
nah terhadap Perdana Menteri.

Saman itu difailkan oleh An-
war, 75, yang juga Pengerusi Pa-
katan Harapan menerusi Tetuan
SN Nair & Partners selaku plaintif
dengan menamakan Awang seba-
gai defendan tunggal.

Awang dikatakan mengelu-
arkan kenyataan fitnah apabila
mendakwa sikap pendendam

Perdana Menteri berhubung pen
dakwaan terpilih lebih teruk
berbanding ketika pentadbiran
pimpinan Tun Dr Mahathir Mo-
hamad.

Berdasarkan penyataan tuntu-
tan, Anwar berkata, defendan de-
ngan sengaja memfit-
nah walaupun plaintif
sudah menafikan se-
cara terbuka dan pada
realitinya tidak men-
campuri tugas serta
kuasa agensi penguat-
kuasaan dan Jabatan
Peguam Negara.

Oleh itu, katanya,
dakwaan penyiasatan,
penguatkuasaan dan
pendakwaan terpilih
tidak mempunyai ke-
benaran, palsu, tidak
berasas serta berniat jahat.

Anwar berkata, defendan me-
nyedari sepenuhnya komitmen
plaintif yang dibuat kepada ma-
syarakat umum beberapa Kkali
mengenai hasrat dalam mem-

Awang Hashim

basmi rasuah dan sokongan pe-
nuh terhadap kebebasan institusi

penyiasatan, pendakwaan serta
badan kehakiman.
“Defendan dengan sengaja

berniat mencaci dan secara palsu
menuduh  plaintif ~mengamal-
kan penyiasatan dan
pendakwaan terpilih
yang adalah satu ke-
salahan serius, sekali
gus menjadikan im-
pak dan kesan fitnah
lebih teruk.

“Defendan menye-
dari sepenuhnya per-
kataan fitnah akan
diterbitkan di seluruh
Malaysia dan dunia
yang akan membu-
rukkan lagi kerosa-
kan kepada reputasi
plaintif.

“Defendan masih mempunyai
keangkuhan dengan menunjuk-
kan sikap menentang secara
terang-terangan dan tidak ber-
taubat apabila dengan sewenang-

wenangnya dan tidak senonoh
mengungkapkan atau mengulangi
sebahagian kandungan fitnah.

“Defendan sewenang-wenang-
nya sekali lagi dan secara pro-
vokatif membangkitkan skandal
dengan memanggil plaintif ‘bapa
saman negara’ dalam sidang Par-
limen pada 27 Februari lalu,” ka-
tanya.

Tuntut tarikkenyataan

Awang dilaporkan membuat ke-
nyataan berhubung pendakwaan
terpilih itu ketika ditemui media
di lobi Parlimen pada 21 Februari
lalu.

Dengan merujuk pendakwaan
terhadap bekas Ketua Penerangan
BERSATU, Datuk Wan Saiful
Wan Jan, yang berdepan dua per-
tuduhan meminta dan menerima
rasuah RM6.9 juta, Awang dilapor-
kan mendakwa ia adalah permu-
laan daripada tindakan Perdana
Menteri.

Anwar berkata, firma guaman-
nya menuntut defendan menarik

balik kenyataan fitnah, memohon
maaf, berjanji tidak mengula-
nginya dan membayar ganti rugi
kepada plaintif pada 21, 24 serta 28
Februari lalu.

Bagaimanapun, defendan me-
nerusi surat peguamnya pada 27
Februari dan 2 Mac lalu menyang-
kal tuntutan plaintif.

“Surat terbabit akan dirujuk se-
masa perbicaraan kelak. Plaintif
memohon relif terhadap defendan
termasuk ganti rugi am, pam-
pasan, rugi teruk dan teladan.

“Perintah  injunksi  untuk
menghalang defendan atau ejen,
pekerja dan wakilnya daripada
terus mengungkap, mengarang,
menerbitkan atau mengedarkan
kenyataan fitnah.

“Faedah pada kadar lima pera-
tus setahun ke atas jumlah peng-
hakiman dari tarikh tindakan
terakru sehingga tarikh penyele-
saian penuh, selain kos peguam
dan anak guam, selain relif lain
yang difikirkan adil dan sesuai
oleh mahkamah,” katanya.

